
expediens pro honore et bono nostro. De rebus autem et locis, que spectabant
dicto duche in insula Nigropontis et de insulis Egeopelagi prouideatur per baiu-
lum et capitaneum Nigropontis et per ducham et consiliarios Crete ut sint in
manibus personarum bene confidentium, ut conseruentur pro honore et bono
nostro. De parte 15.

Capta. Intellectis litteris nobis missis per dominum Franguli Crispo et per
totam uniuersitatem insularum et locorum Egeopelagi, nec non intellectis literis
duche et consiliariorum Crete cum responsionibus per regimen Crete factis ad
litteras domini Franguli predicti et totius uniuersitatis dictorum locorum et insu-
larum; uadit pars quod fiant prouisiones infrascripte, uidelicet quod de presenti
scribatur et mandetur baiulo et capitaneo Nigropontis et consiliarijs eius quod
omnino debeant tenere modum et procurare quod castrum de Loreo positum in
insula Nigropontis et alia loca et fortilicie spectantes quondam domino duche
predicto in dicta insula Nigropontis sint in manibus obediencia et custodia nostri
dominij pro conseruatione illorum ad quos spectant uel spectare possent et istud
fiat quam cicius et celerius esse potest.

Et quia dictus dominus Franguli per ea que scribit uidetur bene dispositus
ad honorem nostri dominij scribatur et mandetur baiulo, capitaneo et consiliarijs
Nigropontis quod ad suam requisitionem debeat e1 subuenire de uictualibus et
alijs opportunis pro suis denarijs pro conseruatione illorum locorum ad honorem
nostri dominij habendo semper respectum ad securitatem et conseruacionem ter-
rarum et locorum nostrorum eis commissorum scribendo nobis continuo de tem-
pore in tempus de condicionibus illarum insularum et locorum et de portamento
et operibus dicti domini Franguli, ita quod de hoc semper ueram et bonam
informationem habeamus.

